
   Concellaría de
   Promoción Económica
   
   CONVOCATORIA DE CURSOS DO PLAN DE FORMACIÓN 2009 DO CONCELLO DE
   SANTIAGO DE COMPOSTELA
   A Concellaría de Promoción Económica, Emprego, Comercio e Turismo,
   dentro do Plan de Formación Continua 2009, vai realizar os seguintes
   cursos:
   - Instalacións de fontanería en tuberías multicapa
   - Reformas e mantemento de edificios
   - Operador/a de carretillas elevadoras e Dumper
   - Enerxía solar fotovoltaica
   PERSOAS DESTINATARIAS:
   As accións formativas incluídas nesta convocatoria están dirixidos a
   persoas desempregadas e ocupadas do sector da construcción.
   REQUISITOS:
   As persoas solicitantes deben estar empadroadas no Concello de
   Santiago de Compostela ou traballando nunha empresa con domicilio
   social ou sede no Concello de Santiago de Compostela.
   Queda excluído o persoal pertencente a calquera administración
   pública, institucional, universidades e demais entidades de dereito
   público.
   A participación nestes cursos de persoas empadroadas noutro concello
   e/ou traballadores de empresas con domicilio social ou sede noutro
   concello, quedará supeditada á existencia de vacantes e, en todo caso,
   a súa inclusión no curso quedará condicionada ao criterio desta
   oficina.
   SOLICITUDES
   As persoas que, reunindo os requisitos establecidos, desexen
   participar nos cursos programados, deberán presentar a solicitude vía
   internet a través do portal da Concellaría de Promoción Económica,
   Emprego e Turismo (www.maiscompostela.org). Neste caso deberán
   cumprimentar o modelo de solicitude (Plan de Formación 2009), cubrindo
   obrigatoriamente aqueles apartados marcados con asterisco, e executar
   a opción «enviar» para completar a transmisión de datos.
   No caso de non dispor de acceso a internet, deberase cumprimentar o
   modelo de preinscripción normalizado e presentalo no Rexistro Xeral do
   Concello (Rúa do Presidente Salvador Allende, 4 – Baixo), ou nos
   Rexistros auxiliares do anterior (Rúa de Berlín, 13 e Rúa de Frei
   Rosendo Salvado, 14-16).
   A presentación da solicitude, debidamente cumprimentada, por calquera
   dos seus medios , supón a aceptación expresa das bases, normas e
   procedementos que rexen ditos cursos
   GRATUIDADE E MATERIAL DO CURSO
   A realización dos cursos é de balde para as persoas participantes nos
   mesmos.
   Ao alumnado proporcionaránselle os medios didácticos e o material
   escolar imprescindible para o desenvolvemento do curso.
   PRAZO DE PRESENTACIÓN
   O prazo de presentación de solicitudes comeza o día 11 de maio de 2009
   e remata o día 25 de maio de 2009 (inclusive).
   CALENDARIO PREVISTO E LUGAR DE CELEBRACIÓN
   As datas, horarios e lugar especificaranse na correspondente ficha
   técnica e, en todo caso se confirmarán no momento da comunicación da
   confirmación de admisión ó curso.
   Estes cursos non dan dereito a percibir indemnización económica
   algunha.
   SELECCIÓN:
   Unha vez finalizado o prazo de inscrición, a Concellaría de Promoción
   Económica e Emprego, realizará a oportuna entrevista ás persoas
   candidatas, có fin de seleccionar aos participantes atendendo ao seu
   perfil. Cos datos que se obteñan en dita sesión, procederase a
   selección final do alumnado.
   As/os candidatas/os seleccionadas/os serán convocadas persoalmente
   mediante contacto telefónico, SMS ou correo postal ou electrónico. En
   caso de renuncia seleccionarase aos/ás participantes que estean en
   reserva.
   DOCUMENTACIÓN A PRESENTAR
   As persoas admitidas no curso deberán aportar, segundo os casos, a
   seguinte documentación:
   - Fotocopia do DNI ou NIE
   - Fotocopia da demanda de emprego actualizada ou do encabezamento da
   última nómina.
   E, en todo caso, aquela que a Concellería considere precisa co fin de
   acreditar os requisitos esixidos.
   CERTIFICADOS DE ASISTENCIA
   A Concellaría de Promoción Económica e Emprego outorgará Certificado
   de asistencia, con indicación de horas e materias impartidas, a
   aquelas persoas que participen con regularidade na acción formativa.
   O control de asistencia realizarase polo profesorado, unha vez
   comezada a clase. A inasistencia ao curso superior o 25% das horas
   lectivas programadas, calquera que sexa a súa causa, aínda que estea
   xustificada, imposibilitará a expedición do Certificado de asistencia.
   A Concellería de Promoción Económica e Emprego establecerá, en cada
   caso, o xeito de remisión dos certificados ás persoas interesadas.
   MAIS INFORMACIÓN
   Concellaría de Promoción Económica, Emprego, Comercio e Turismo
   Estadio de San Lázaro, Porta 9. Avenida de Fernando Casas Novoa, 20.
   CP 15.703
   Teléfono: 981 542 493 Fax: 981 542 492
   Correo: [email protected]
   Horario: de luns a venres (agás festivos), de 9:00 a 14:00 h.
   NOTA: INFORMACIÓN RELATIVA AOS DATOS DE CARACTER PERSOAL
   De conformidade co disposto na Lei Orgánica 15/1999, de 13 de
   decembro, de Protección de Datos de Carácter Persoal, os seus datos
   serán tratados de xeito confidencial e poderán ser incorporados aos
   correspondentes ficheiros do Concello de Santiago de Compostela, para
   a xestión do servizo. En calquera momento poderá exercitar, en
   relación cos seus datos persoais, os dereitos de acceso, cancelación,
   rectificación e oposición comunicándoo por escrito a Rexistro Xeral do
   Concello, rúa do Presidente Salvador Allende, 4 baixo, Santiago de
   Compostela.
   O FICINA DE PROMOCIÓN ECONÓMICA E EMPREGO.
   Multiusos de San Lázaro, Porta 9. Avenida de Fernando Casas Novoa, 20.
   Telf: 981 54 24 93. Fax: 981 54 24 92.
   Correo electrónico: [email protected].
   Páxina web: www.maiscompostela.org

